DİASPORLA İŞ ÜZRƏ DÖVLƏT KOMİTƏSİNİN
2008-Cİ İLİN YEKUNLARINA DAİR 
HESABATI
Hesabat dövrünün ən mühüm hadisələrindən biri Azərbaycan Respublikası Prezidentinin 2008-ci il 19 noyabr tarixli 54 saylı Sərəncamı ilə Xarici Ölkələrdə Yaşayan Azərbaycanlılarla İş üzrə Dövlət Komitəsinin əsasında Diasporla İş üzrə Dövlət Komitəsinin yaradılması olmuşdur. 

Diasporla İş üzrə Dövlət Komitəsinin yaradılması digər xalqların diaspor qurumları və müxtəlif ölkələrin bilavasitə bu sahəyə məsul olan dövlət orqanları ilə birbaşa əməkdaşlığın qurulması imkanlarını genişləndirir. Bu mənada Azərbaycan Respublikası Prezidentinin «Diasporla İş üzrə Dövlət Komitəsinin yaradılması haqqında» Sərəncamı Azərbaycan Respublikasının diaspor quruculuğu işinə verdiyi önəmin daha bir parlaq təzahürü kimi qiymətləndirilməyə layiqdir. 

***

2008-ci ilin mart ayının 27-də Almaniya Federativ Respublikasının Berlin şəhərində Azərbaycan və Türk Diaspor Təşkilatları Koordinasiya Şurasının illik iclası keçirilmişdir. Toplantıda Azərbaycan və Türk Diapsor Təşkilatları Koordinasiya /Şurasının üzvləri, o cümlədən Azərbaycan, Türk, İraq türkmənləri, Ahıska, Şimali Kipr türklərinin  nümayəndələri iştirak etmişlər.  

İclasda Azərbaycan və Türk diasporları arasında əməkdaşlığın inkişaf etdirilməsi sahəsində qarşıda duran vəzifələr müəyyən edilmiş, xalqlarımızın tarixi və müasir həyatı ilə bağlı həqiqətlərin dünya ictimaiyyətinə çatdırılmasının yeni metod və texnologiyaları barədə müzakirələr aparılmışdır. 

Toplantının sonunda Azərbaycan və Türk Diaspor Təşkilatları Koordinasiya Şurasının Berlin Bəyannaməsi, Azərbaycan Respublikasının və Türkiyə Respublikasının  Prezidentlərinə Müraciət, «1918-ci ilin mart ayında azərbaycanlılara qarşı törədilmiş soyqırımın 90-cı ildönümü ilə əlaqədar» Bəyanat qəbul edilmişdir. 
2008-ci il aprelin 12-də ABŞ-da Amerika Türk Dərnəkləri Federasiyası və Amerika Azərbaycan Cəmıyyətinin birgə layihəsi olan “TÜRK NETWORK” şəbəkəsının təqdimat mərasimi keçirilmişdir. Layihə Azərbaycan və Türk diaspor təşkilatları arasındakı əməkdaşlığı daha da təkmilləşdirmək və Amerika ilə türk dünyası arasında əlaqələri inkişaf etdirmək məqsədinə xidmət edir. “US Azerı’s Network” adlı şəbəkə yaradan Azərbaycan diaspor təşkilatları da “TÜRK NETWORK” layihəsində fəal iştirak edirlər. 
2008-ci ilin sentyabr ayının 18-də Vaşinqtonda ABŞ Azərbaycanlıları Şəbəkəsi (US Azeris Network-USAN) və Dövlət Komitəsinin ilə birgə təşkilatçılığı ilə Corc Vaşınqton Universitetində “ABŞ-Azərbaycan starteji müttəfiqlik əlaqələrinin inkişafında enerji təhlükəsizliyi və dıasporun rolu” mövzusunda konfrans keçirilmişdir. Tədbirdə ABŞ-Azərbaycan strateji tərəfdaşlığının genışləndırılməsınə daır təhlil və tövsiyyələr, ölkələrimiz arasında ticarət və biznes təmaslarının genişləndirilməsi, Xəzər hövzəsinin enerji ehtıyatlarının ikitərəfli və çoxtərəfli münasibətlərə təsiri və türkdilli  icmanın Amerikanın siyasi həyatında artan rolu ətrafında müzakirələr aparılmışdır. 
2008-ci il dekabr ayının 18-19-da Bakı şəhərində Dünya Azərbaycanlılarını Əlaqələndirmə Şurasının toplantısı keçirilmişdir. Toplantıda Azərbaycan həqiqətlərinin təbliği, lobbi quruculuğu, soydaşlarımızın yaşadıqları ölkələrdə cəmiyyətə inteqrasiyası, ictimai-siyasi proseslərdə daha fəal iştirakının təmin olunması ilə bağlı bir sıra məsələlər ətrafında fikir mübadiləsi aparılmışdır. Toplantı çərçivəsində «Dünya Azərbaycanlılarının Həmrəylik Xartiyası» layihəsi də geniş müzakirə edilmiş və rəy və təlilfr nəzərə alınmaqla əsas kimi qəbul olunmuşdur. 

***

2008-ci ildə ümummilli lider Heydər Əliyevin yubileyi ilə əlaqədar dünyanın müxtəlif ölkələrində Azərbaycan diaspor təşkilatları tərəfindən elmi-praktik konfranslar, simpoziumlar, sərgilər təşkil edilmiş, filmlər nümayiş etdirilmiş, yubiley mərasimləri keçirilmişdir.

May ayının 10-da Amerika Azərbaycanlıları Cəmiyyəti Nyu-York şəhərində iki mühüm tarixi gün - ümummilli liderimiz Heydər Əliyevin 85 illik yubilyei və Azərbaycan Xalq Cümhuriyyətinin yaranmasının 90 illiyi ilə əlaqədar bayram tədbiri təşkil etmişdir. Toplantıda Heydər Əliyev Fondunun Rusiya təmsilçiliyinin rəhbəri Leyla Əliyeva, ABŞ prezidentliyinə respublikaçı namizəd Con Makkeynin nümayəndəsi Qrant Lalli, Nyu-York şəhərinin mühacirət məsələləri üzrə komissarı, Nyu-Yorkdakı diplomatik korpusun və yerli medianın üzvləri, ABŞ-ın Azərbaycan, türk, rus və yəhudi icmalarının fəalları iştirak etmişlər. 

Los-Anceles şəhərində Heydər Əliyevin 85 illik yubileyi ilə bağlı ABŞ Prezidenti R.Reyqanın adını daşıyan ictimai kitabxanada Azərbaycan Respublikasının Baş Konsulluğunun təşkilatçılığı və Dövlət Komitəsinin dəstəyi ilə keçirilmiş tədbirdə Azərbaycan, türk, yəhudi, gürcü icmasının nümayəndələri və diplomatik korpus təmsilçiləri iştirak etmişlər. Tədbirdə ümummilli lider Heydər Əliyevin həyatı və dövlətçilik fəaliyyəti, bu görkəmli şəxsiyyətin Azərbaycan tarixindəki rolu barədə iştirakçılara ətraflı məlumat verilmişdir. 

Mayın 9-da Kanadanın Niagara şəhərində Heydər Əliyev adına Mədəniyyət Mərkəzinin və ümummilli liderin heykəltəraş Ömər Eldarov tərəfindən hazırlanmış büstünün açılışı olmuşdur. Heydər Əliyev Mərkəzində rəssam Tahir Salahovun çəkdiyi H.Əliyevin portreti və digər incəsənət əsərləri də nümayiş etdirilmişdir. 

May ayının 18-də Parisdə Fransa Senatının binasında Azərbaycanın Fransadakı səfirliyi tərəfindən ümummilli lider Heydər Əliyevin xatirəsinə həsr edilmiş gecə təşkil olunmuşdur. Tədbirdə Fransada akkreditə olunmuş diplomatik korpusun nümayəndələri, senatorlar və deputatlar, Azərbaycan rəsmiləri, ART televiziya kanalının rəhbərliyi paytaxt ictimaiyyətinin nümayəndələri, Fransada yaşayan azərbaycanlılar iştirak etmişlər. 

Estoniyada fəaliyyət göstərən “Aydan” Eston-Azərbaycan Mədəniyyət Mərkəzi 28 may 2008-ci il tarixində Estoniyanın Talinn şəhərindəki Ratuşa sarayında ümummilli lider Heydər Əliyevin 85 illik yubileyi, Azərbaycan  Demokratik Respublikasının 90 illik yubileyi, Estoniya Dövlətinin yaradılmasının 90 illik yubileyi  münasibətilə tədbir təşkil etmişdir. Tədbirdə ADR-nin tarixi və onun indiki varisi olan müstəqil Azərbaycan Respublikası, ümummilli lider H.Əliyevin Azərbaycan tarixindəki xidmətləri barədə qonaqlara ətraflı məlumat verilmişdir. 

May ayının 10-da Vilnüsdə Litva Azərbaycanlıları Cəmiyyəti Azərbaycanın Litvadakı Səfirliyi ilə birgə ümummilli lider Heydər Əliyevin 85 illik yubileyi münasibəti ilə forum keçirmişdir. Tədbirdə "Heydər Əliyev: Azərbaycan diasporu dünən, bu gün və sabah",  "Heydər Əliyev və Litva-Azərbaycan dövlətlərarası münasibətləri", "Heydər Əliyev və onun 1990-1994-cü illərdəki fəaliyyəti Litva kütləvi informasiya vasitələrində" mövzularında da məruzələr dinlənilmişdir. 

Mayın 14-də isə Türkiyənin Ceyhan şəhərində Heydər Əliyev Fondunun dəstəyi ilə yaradılmış Heydər Əliyev Muzeyinin açılışı olmuşdur. 

Türkiyənin Niğdə şəhərində “Heydər Əliyev Parkı”nın açılışı olmuşdur. Parkda ümumilli lider Heydər Əliyevin büstünün ucaldılması da planlaşdırılır. 

Azərbaycan Respublikasının Prezidenti İlham  Əliyevin Türkiyə Respublikasına rəsmi səfəri zamanı Ankaranın mərkəzi küçələrindən birinə və həmin küçədə yerləşən orta məktəbə ümumilli lider Heydər Əliyevin adı  verilmişdir.

Ceyhan şəhərində isə “Heydər Əliyev Muzeyi”nin təntənəli açılış mərasimi olmuşdur. 

Mayın 9-da Ümumrusiya Azərbaycan Konqresinin (ÜAK) rəhbərliyi «Park İNN» otelinin konfrans salonunda Heydər Əliyevin 85 illiyinə həsr olunmuş toplantı təşkil etmişdir. 
Ümumuilli lider Heydər Əliyevin 85 illik yubileyi münasibətilə Almaniya, Böyük Britaniya, İsveç, Ukrayna, Belarus, Rumıniya/, Polşa, Çexiya, Qazaxıstan, Özbəkistan, Tacikistan, İsrail, Birləşmiş Ərəb Əmirliyi və digər ölkələrdə də Azərbaycan diaspor təşkilatları tərəfindən tədbirlər təşkil edilmişdir. 

***
Dövlət Komitəsi xarici ölkələrdə fəaliyyət göstərən Azərbaycan diaspor təşkilatları ilə türk və yəhudi diasporu arasında əməkdaşlıq əlaqələrinin inkişaf etdirilməsi istiqamətində bir sıra mühüm tədbirlər görmüşdür.  

2008-ci il may ayının 20-də Rumıniyada fəaliyyət göstərən Azərbaycan diasporu Rumıniyadakı Türkiyə səfirliyinin təşəbbüsü ilə keçirilən “19 may Atatürk yürüşünə” qatılmışdır. Yürüş Türkiyə səfirliyindən başlamış, Buxarestin mərkəzi prospekti Ştefan Cel Mare-ni  əhatə etmişdir. 
2008-ci il noyabrın 17-də Xarici Ölkələrdə Yaşayan Azərbaycanlılarla İş üzrə Dövlət Komitəsinin sədri Nazim İbrahımov Azərbaycan Türkiyə Tarix Araşdırmaları Fondunun Himayəçılər Şurasının üzvləri ilə görüşmüşdür. Görüşdə türk xalqlarının tarixi barədə məlumatların dünya ictimaiyyətinə çatdırılması, erməni diasporunun və lobbisinin Azərbaycan və Türkiyə əleyhnə apardığı təbliğat əleyhinə mübarizə məsələləri müzakirə edilmişdir. 
2008-ci ildə Niderland Krallığının Rotterdam şəhərində Avropada yaşayan Türkdilli xalqların diaspor nümayəndələrinin iştırakı ilə simpozium keçirilmişdir. Simpoziumda Azərbaycan və Türkiyənin Niderlanddakı fövqəladə və səlahiyyətli səfirləri, türk əsilli mıllət vəkilləri, Avropada tanınmış Türk və Azərbaycan, Iraq türkmənləri, Moldova, Qazaxıstan və digər türkdilli xalqların diaspor təşkilatlarının təmsilçıləri iştirak etmişlər. Tədbirdə Azərbaycan diasporunun təşkilatlanması və lobbiçilik istiqamətində atdığı addımlar, Azərbaycan və Türk diaspor təşkilatlarının birgə fəaliyyəti və digər məsələlər ətrafında fikir mübadiləsi aparılmışdır.
 2008-ci ilin avqust ayında Amerika Yəhudi Komitəsinin icraçı direktoru Devid Allan Harris Bakıda səfərdə olmuşdur. Azərbaycan Prezidenti İlham Əliyevin dəvəti ilə gerçəkləşən və avqustun 16-dək davam edəcək səfərin məqsədi Azərbaycan və buradakı yəhudi icması ilə tanışlıq, həmçinin ikitərəfli əlaqələrin genişləndırilməsini müzakirə etmək olmuşdur.
***
Azərbaycan Respublikasının Diasporla İş üzrə Dövlət Komitəsi Azərbaycan Respublikasının müvafiq qanunvericilik aktlarına, habelə Azərbaycan Respublikasının tərəfdar çıxdığı beynəlxalq konvensiyalara uyğun olaraq öz səlahiyyətləri çərçivəsində 2008-ci il ərzində xarici ölkələrdə yaşayan azərbaycanlıların hüquq və azadlıqlarının qorunması istiqamətində müxtəlif tədbirlər həyata keçirmişdir. 

2008-ci il ərzində xarici ölkələrdə fəaliyyət göstərən Azərbaycan icmalarından, habelə Azərbaycan Respublikası vətəndaşlarından dövlət Komitəsinə müxtəlif məzmunle müraciətlər daxil olmuşdur. 2008-ci ildə 624 məktubdan 112-si Azərbaycan diaspor təşkilatlarından, 89-u vətəndaşlardan daxil olmuşdur. Daxil olan müraciətlər diqqətlə öyrənilmiş və onların böyük əksəriyyəti müsbət həll olunmuşdur. 

2008-ci ildə Xarici Ölkələrdə Yaşayan Azərbaycanlılarla İş üzrə Dövlət Komitəsinin təşəbbüsü ilə Gürcüstanda yaşayan 100 nəfər azərbaycanlı tələbənin ölkəmizə səfəri təşkil edilmişdir. Səfər zamanı azərbaycanlı tələbələr üçün bir həftə müddətində Zaqulba qəsəbəsində yerləşən “Gənclik” Beynəlxalq turizm mərkəzində istirahət proqramı təşkil edilmişdir. Layihənin məqsədi azərbaycanlı tələbələri Azərbaycanın tarixi, mədəniyyəti, müasir həyat səviyyəsi ilə yaxından tanış etmək, onların maarifləndirilməsinə gömək göstərməkdən ibarət olmuşdur. 

Gürcüstanda yaşayan azərbaycanlıların Gürcüstan cəmiyyətinə inteqrasiyasını sürətləndirmək, habelə soydaşlarımızın hakimiyyət strukturlarında təmsilçilik hüququnu təmin etmək məqsədilə Dövlət Komitəsinin dəstəyi ilə 2008-ci ilin sentyabr ayında Gürcüstanda fəaliyyət göstərən 124 Azərbaycan məktəbinin 50-də «Gürcü dili» kursları açılmışdır. Kursların fəaliyyəti Azərbaycan Mədəniyyət Mərkəzi tərəfindən əlaqələndirilir. 2009-cu ildə digər Azərbaycan məktəblərində də gürcü dili kurslarının açılması başa çatdırılacaqdır. 

2008-ci ildə həmçinin Dövlət Komitəsinin dəstəyi ilə gürcü dilinin tədrisi üçün hər biri 2000 nüsxə olmaqla «Gürcü dilini öyrənənlər üçün dərslik», «Gürcücə-Azərbaycanca danışıq lüğəti», «Gürcü dilinin qrammatikası» kitabları, hə\mçinin gürcü dilinin qrammatikasına dair (hər birində 44 ədəd olmaqla) 300 dəst cədvəl hazırlanaraq Azərbaycandilli məktəblərə və gürcü dili kurslarına təqdim edilmişdir. 2008-ci ilin dekabr ayında 20 min sözdən ibarət iki cildlik «Azərbaycanca-Gürcücə» lüğət nəşr edilmişdir. 

Gələcəkdə Gürcüstanda yaşayan soydaşlarımızın kompüter biliklərinə yiyələnməsi üçün kompüter kurslarının açılması da planlaşdırılır. 

Gürcüstan azərbaycanlılarının Azərbaycan dilində operativ informasiya almaq hüququnun təmin edilməsinə kömək göstərmək məqsədilə Dövlət Komitəsi tərəfindən Gürcüstanda Azərbaycan dilində nəşr edilən mətbu orqanların maddi-texniki bazasının yaxşılaşdırılması istiqamətində tədbirlərin həyata keçirilməsinə də başlanılmışdır.. 

Bununla yanaşı, Gürcüstan azərbaycanlılarının hüquqi baxımdan maarifləndirilməsini təmin etmək məqsədilə hüquq-müdafiə mərkəzlərinin yaradıliması işi davam etdirilir. Hazırda Tbilisi, və Marneuli şəhərlərində azərbaycanlılara hüquqi yardım göstərən bu cür mərkəzlər fəaliyyət göstərir. Gələcəkdə soydaşlarımızın kompakt halda yaşadığı digər regionlarda da hüquq-müdafiə mərkəzləri yaradılacaqdır. Azərbaycanlıların hüquq-müdafiə mərkəzlərinin yaradılması, habelə Azərbaycanın milli və dövlət bayramları günlərində soydaşlarımızın kompakt yaşadığı bölgələrdə mədəni-küitləvi tədbirlərin təşkili istiqamətində də iş aparılır. 

2008-ci ilin dekabrında marneuli şəhərində Gürcüstan Ombudsman aparatının Kvemo-Kartli bölgəsi üzrə nümayəndəliyi açılmışdır. Azərbaycanlıların kompakt yaşadığı ərazidə Gürcüstan Ombudsmanının nümayəndəliyinin fəaliyyət göstərməsi soydaşlarımızın hüquq və azadlıqlarının müdafiəsi işinin təkmilləşdirilməsinə xidmət edəcəkdir. 

“Xarici vətəndaşların hüquqi vəziyyəti ilə bağlı” Rusiya Federasiyasının Qanununu ilə əlaqədar 2008-ci ildə də soydaşlarımız arasında maarifləndirmə işinin aparılması istiqamətində Dövlət Komitəsi tərəfindən müvafiq tədbirlər həyata keçirilmişdir. Azərbaycan Respublikasının Prezidenti cənab İlham Əliyevin «Rusiya Federasiyası ərazisində ticarətlə məşğul olan Azərbaycan vətəndaşlarının problemlərinin həlli haqqında» 2006-cı il 22 noyabr tarixli Sərəncama uyğun olaraq Rusiya Federasiyasında ticarətlə məşğul olan azərbaycanlıların hüquqlarının qorunması istiqamətində Ümumrusiya Azərbaycanlıları Konqresinin regional təşkilatlarının nəzdində fəaliyyət göstərən hüquq-müdafiə mərkəzləri fəaliyyətlərini davam etdirir. 

2008-ci ildə «Xarici vətəndaşların hüquqi vəziyyəti haqqında» RF Qanununa dəyişikliklərlə bağlı layihə hazırlamışdır. Layihə miqrantların Rusiyada yaşamaq və işləməsinə icazə verilməsi üçün Rus dilində imtahan verməsini nəzərdə tutur. Layihə Rusiyada yaşayan azərbaycanlıların ciddi narahatlığına səbəb olmuşdur. Lakin layihə Dövlət Duması tərəfindən qəbul edilməmişdir. 

2008-ci il ərzində Dövlət Komitəsi Rusiya Federasiyası, Ukrayna və digər Avropa ölkələrində yaşayan azərbaycanlıların hüquq və azadlıqlarının müdafiəsi istiqamətində də öz səlahiyyətləri çərçivəsində müəyyən tədbirlər həyata keçirmişdir. MDB məkanında, xüsusən Rusiyada, Ukraynada yaşayan soydaşlarımızın vətəndaş hüquqlarının etibarlı müdafiəsinin təmin olunması məqsədilə hüquq müdafiə mərkəzləri təsis edilmişdir. Ümumrusiya Azərbaycan Konqresinin və Ukrayna Azərbaycanlıları Konqresinin nəzdində fəaliyyət göstərən hüquq müdafiə mərkəzləri soydaşlarımızın hüquqlarının qorunmasını təmin etmək məqsədilə hüquqi maarifləndirmə missiyasını həyata keçirir.  

***
Azərbaycan həqiqətlərinin dünya ictimaiyyətinə çatdırılması Dövlət Komitəsinin diqqət yetirdiyi əsas məsələlərdən biri olmuşdur. 
Hesabat ilində «20 Yanvar» faciəsinin 18-ci ildönümü, Xocalı soyqırımının 16-ci ildönümü və 31 Mart azərbaycanlıların soyqırımı günü ilə əlaqədar İsveç, İsveçrə, Finlandiya, Norveç, Niderland Krallığı, Böyük Britaniya, Belçika, Latviya, Litva, Estoniya, Rusiya Federasiyası, Ukrayna, Belarus, Bolqarıstan, Türkiyə, Özbəkistan,  Qırğızıstan, Qazaxıstan, Gürcüstan, ABŞ, Kanada, Yaponiya, Yeni Zelandiya, Avstraliya, Birləşmiş Ərəb Əmirlikləri,  Misir, Cənubi Koreya, Almaniya, Fransa, Çexiya, Macarıstan, Rumıniya və s. müxtəlif formatlı tədbirlər təşkil edilmişdir. 
26 fevral 2008-ci il Xocalı soyqırımının 16-cı ildönümü münasibəti ilə Ermənistanın Çexiyadakı nümayəndəliyinin qarşısından Praqanın mərkəzi küçələri ilə Çexiya Respublikasının Senatına kimi yürüş-mitinq keçirilmişdir. Çexiya Parlamentinin Senatorlar palatasının iclas zalında tələbə və gənclərin “Çexiya Respublikasında təhsil”, “Xaricdə təhsillə bağlı Azərbaycan Respublikasının Dövlət proqramı”, “Gənclərin diaspor fəaliyyətində rolu; perspektiv və problemlər”, “Tələbə-Gənclər şəbəkəsi və onun lobbiçilikdə rolu” mövzularını əhatə edən Forum keçirilmişdir. 
2008-ci il fevralın 24-də Haaqada Niderlandda fəaliyyət göstərən Holland–Azərbaycan Türk Dərnəyinin təşəbbüsü və Azərbaycan Respublikasının Niderlanddakı səfirliyi,  Dövlət Komitəsi və Heydər Əliyev Fondunun dəstəyi ilə Xocalı soyqırımı şəhidlərinə həsr olunan abidənin açılışı olmuşdur. 
2007 və 2008-ci illər ərzində Dövlət Komitəsinin sifarişi ilə «Biz Azərbaycanlıyıq», dünya azərbaycanlılarının həmrəyliyi mövzusuna həsr olunmuş «Biz 50 milyonluq xalqıq», Azərbaycan və Türkiyə arasında strateji tərəfdaşlıq münasibətləri və iki xalqın diasporlarının əməkdaşlığından bəhs edən «Bir millət iki dövlət», Dövlət Komitəsinin yaradılmasın beş illiyi ilə bağlı «Ayrılarmı könül candan..»; ümummilli lider Heydər Əliyevə həsr olunmuş «Azərbaycan deyəndə…», Azərbaycan Xalq Cümhuriyyətinin 90 illiyi ilə əlaqədar «Birincilər» (II hissəli) və Xocalı soyqırımı haqqında həqiqətləri əks etdirən «Sağalmaz yara» sənədli filmləri hazırlanmış, xarici ölkələrdəki icma və birliklərə göndərilmişdir. 
2008-ci ildə həmçinin Avropa Azərbaycanlıları Konqresinin dəstəyi ilə Azərbaycan və Türkiyə sənətçilərinin ifalarından ibarət «Sarı gəlin» musiqi albomu hazırlanaraq Avrolpadakı diaspor təşkilatlarına təqdim edilmişdir. 
2008-ci ildə Diasporla İş üzrə Dövlət Komitəsi “Ölkəm” adlı yenı jurnal təsıs etmişdir. Jurnalda  diasporumuzun fəaliyyətindən, müxtəlif ölkələrdəki diaspor təşkilatlarımızdan, Azərbaycanı dünyada tanıdan müxtəlif sənət sahiblərindən bəhs edən yazılar yer alır. “Ölkəm” jurnalı həm də xaricdə yaşayan soydaşlarımızı Azərbaycanda baş verən proseslərlə məlumatdırmaqla yanaşı, onların Azərbaycan tarixini, mədəniyyətini, adət-ənənlərini, milli mətbəxini və s. unutmaması baxımından stolüstü bilgi vasitəsi kimi nəzərdə tutulmuşdur. 

